
REl'l'HI.IKA E KosovEs - I'ElIYb;UtKA (';()(;OHO - RI·.PUHLlC OF KOSO\'O

GJYKATA KUSHTETUESE
YCTABHI1 CY.u

CONSTITUTIONAlJ COURT

Prishtine, me 29 shkurt 2016
Nr. ref.:VHK897/16

VEND1M PER HEDHJE POSHTE TE KERKESES
DHE PER REFUZIM TE KERKESES PER MASE TE

PERKOHSHME

ne

Rastin nr. KI143/15

Parashtrues

Donika Kadaj- Bujupi

Vleresim i kushtetutshmerise se Aktvendimit te Gjykates se Apelit,
PN1. nr. 2059/2015, te 23 nentorit 2015

GJYKATAKUSHTETUESEE REPUBLlKES SE KOSOvES

e perbere nga:

Arta Rarna-Hajrizi, kryetare
Ivan Cukalovic, zevendeskryetar
Robert Carolan, gjyqtar
Altay Suroy, gjyqtar
Alrniro Rodrigues, gjyqtar
Snezhana Botusharova, gjyqtare
Bekirn Sejdiu, gjyqtar
Selvete Gerxhaliu, gjyqtare dhe
Gresa Caka-Nirnani, gjyqtare

Parashtruesiikerkeses

1. Parashtruese e kerkeses eshte znj. Donika Kadaj-Bujupi (ne tekstin e rnetejrne:
parashtruesja e kerkeses), deputete e Kuvendit te Republikes se Kosoves (ne
tekstin e rnetejrne: Kuvendi), te cilen e perfaqeson z. Arianit Koci, avokat.



Vendimi i kontestuar

2. Parashtruesja e kerkeses e konteston Aktvendimin e Gjykates se Apelit, PNl. nr.
2059/2015, te 23 nentorit 2015, me te cilin u vertetua Aktvendimi PPRKR. nr.
415/2015 i Gjykates Themelore ne Prishtine, i 18 nentorit 2015.

Objekti i <;eshtjes

3. Objekt i ~eshtjes se kerkeses eshte vleresimi i kushtetutshmerise se aktvendimit
te kontestuar, me te cilin pretendohet se jane shkelur te drejtat e garantuara me
nenin 24 [Barazia para Ligjit] dhe paragrafet 1 dhe 2 te nenit 75 [Imuniteti] te
Kushtetutes se Republikes se Kosoves (ne tekstin e metejme: Kushtetuta).

4. Perve~ kesaj, parashtruesja kerkon nga Gjykata te vendose Mase te
perkohshme, "me ane te se ciles znj. Donika Kadaj-Bujupi menjehere do t'i
nderpritet masa e paraburgimit, deri ne marrjen e nje vendimi meritor per
kete c;eshtje".

Baza juridike

5· Kerkesa bazohet ne nenet 113.7 dhe 116.2 te Kushtetutes, nenet 27 dhe 47 te
Ligjit per Gjykaten Kushtetuese te Republikes se Kosoves, Nr. 03/L-121 (ne
tekstin e metejme: Ligji) dhe ne rregullat 29 dhe 54 te Rregullores se punes te
Gjykates Kushtetuese te Republikes se Kosoves (ne tekstin e metejme:
Rregullorja e punes).

Procedura ne Gjykaten Kushtetuese

6. Me 2 dhjetor 2015, parashtruesja e dorezoi kerkesen ne Gjykaten Kushtetuese
te Republikes se Kosoves (ne tekstin e metejme: Gjykata)

7. Me 3 dhjetor 2015, Kryetarja e Gjykates caktoi gjyqtarin Almiro Rodrigues
gjyqtar raportues dhe Kolegjin shqyrtues, te perbere nga gjyqtaret: Robert
Carolan (kryesues), Arta Rama-Hajrizi dhe Bekim Sejdiu.

8. Me 4 dhjetor 2015, Gjykata e njoftoi parashtruesen per regjistrimin e kerkeses
dhe kerkoi nga ajo qe te qartesoje nese per ~eshtjen e njejte eshte duke u
zhvilluar ndonje procedure gjyqesore ne gjykatat e rregullta ose nese eshte
ushtruar ndonje mjet juridik. Nje kopje e kerkeses iu dergua Gjykates se Apelit.

9. Me 8 dhjetor 2015, parashtruesja e kerkeses e njoftoi Gjykaten se ka
parashtruar kerkese per mbrojtje te ligjshmerise ne Gjykaten Supreme.

to. Me 14 dhjetor 2015, Gjykata kerkoi nga parashtruesja e kerkeses informata
shtese per ta perditesuar Gjykaten per rrjedhen e procedures perkitazi me
mjetin e jashtezakonshem juridik, duke perfshire vendimin eventual
perfundimtar.

11. Me 22 dhjetor 2015, parashtruesja e informoi Gjykaten se Gjykata Supreme ka
nxjerre Aktgjykimin (PML 277/2015, te 9 dhjetorit 2015) lidhur me kerkesen e
saj per mbrojtje te ligjshmerise.

12. Me 24 dhjetor 2015, Gjykata kerkoi nga Gjykata Supreme te dorezoje kopjen e
Aktgjykimit te saj PML 277/15, te 9 dhjetorit 2015. Ne te njejten date, Gjykata
Supreme e dorezoi kopjen e kerkuar te Aktgjykimit te saj.

13· Me 8 shkurt 2016, Gjykata mbajti keshillime per rastin dhe vendosi ta hedhe
poshte kerkesen.

Permbledhja e fakteve

14. Me 18 nentor 2015, Gjykata Themelore ne Prishtine (Aktvendimi PPRKR. nr.
415/2015) ia caktoi parashtrueses se kerkeses masen paraburgimit prej 18
nentorit 2015 deri me 18 dhjetor 2015.

15. Parashtruesja ushtroi ankese ne Gjykaten e Apelit, duke pretenduar se veprimet
e saj nuk duheshin kualifikuar si veper penale, por si veprime politike per te
cilat ajo gezon imunitet funksional parlamentar.

16. Me 23 nentor 2015, Gjykata e Apelit (Aktvendimi PN1. nr. 2059/2015) refuzoi,
si te pabazuar ankesen e parashtrueses, me shpjegimin se Gjykata Themelore
ne vendimin e saj ka dhene arsyetim te mjaftueshem perkitazi me ekzistimin e
dyshimit te kryerjes se vepres penale, dhe se <;eshtja e imunitetit te deputeteve
tashme ishte trajtuar nga Gjykata Kushtetuese ne Aktgjykimin e saj ne Rastin
K098/11, te 20 shtatorit 2011.

17. Me 3 dhjetor 2015, Gjykata mesoi se parashtruesja e kerkeses kishte
parashtruar edhe kerkese per mbrojtje te ligjshmerise ne Gjykaten Supreme.

18. Me 8 dhjetor 2015, pas kerkeses se Gjykates per informata shtese, parashtruesja
e informoi Gjykaten se ajo kishte parashtruar edhe kerkesen per mbrojtje te
ligjshmerise ne Gjykaten Supreme, pasi qe e kishte dorezuar kerkesen e saj ne
Gjykaten Kushtetuese me 2 dhjetor 2015.

19. Me 9 dhjetor 2015, Gjykata Supreme (Aktgjykimi, PML 277/2015) aprovoi
pjeserisht kerkesen e parashtrueses per mbrojtje te ligjshmerise, duke
zevendesuar masen e paraburgimit me mas en e arrestit shtepiak deri me 18
dhjetor 2015. Gjykata Supreme gjithashtu e adresoi pretendimin e
parashtrueses lidhur me shkeljen e pretenduar te nenit 75 te Kushtetutes.

20. Me 14 dhjetor 2015, Gjykata serish kerkoi informata shtese lidhur me "rrjedhen
e procedures perkitazi me mjetin ejashtezakonshem ".

21. Me 22 dhjetor 2015, parashtruesja e kerkeses e informoi Gjykaten se Gjykata
Supreme ka nxjerre aktgjykim, me te cilin masa e paraburgimit ishte
zevendesuar me mas en e arrestit shtepiak.

22. Gjykata nuk ka marre asnje informate te metejshme per ecurine e procedurave
te tjera lidhur me rastin e parashtrueses se kerkeses.

Pretendimet e parashtruesit te kerkeses

23. Parashtruesja pretendon se me vendimin e kontestuar te Gjykates se Apelit i
eshte shkelur e drejta e saj per imunitet e cila garantohet me nenin 75,
paragrafin 1 dhe 2 te Kushtetutes. Ajo pretendon se nje deputet i Kuvendit nuk
mund te arrestohet dhe as te ndalohet perderisa eshte duke kryer detyrat dhe
pergjegjesite e tij/saj ne Kuvend.

24. Parashtruesja e kerkeses gjithashtu pohon se ka shkelje te nenit 24 [Barazia
para Ligjit] te Kushtetutes. Lidhur me kete, ajo pretendon se "Gjykata e Apelit
ka vepruar ne menyre diskriminuese kunder parashtrueses se kerkeses, sepse
"ne nje rast tJeter ne te cilin ishte i perfshire nje deputet tjeter i Kuvendit te
Republikes se Kosoves e kishte nderprere masen e paraburgimit duke u thirrur
ne nenin 75, par. 2 te Kushtetutes se Republikes se Kosoves".

25. Pervel'; kesaj, parashtruesja kerkon nga Gjykata qe te vendose Mase te
perkohshme, duke ia nderprere paraburgimin, per shkak te pesimit te demeve
te pariparueshme per shkak te qendrimit te saj te metutjeshem ne paraburgim
dhe per shkak se asaj i mohohet e drejta per te perfaqesuar qytetaret e
Republikes se Kosoves.

Pranueshmeria e kerkeses

26. Gjykata rikujton se parashtruesja e kerkeses e ka kontestuar Aktvendimin PNl.
Nr. 2059/2015, te Gjykates se Apelit te 23 nentorit 2015 dhe kunder te njejtit
vendim kishte parashtruar edhe kerkese per mbrojtje te ligjshmerise, per te
cilen Gjykata Supreme vendosi me 9 dhjetor 2015.

27. Gjykata veren se parashtruesja e kerkeses ne Gjykaten Kushtetuese nuk e ka
kontestuar Aktgjykimin e Gjykates Supreme. Per me teper, Aktgjykimi i
Gjykates Supreme iu dorezua Gjykates me iniciative te vete Gjykates
Kushtetuese. Gjykata e rithekson se i ka takuar parashtrueses te ndermarre
iniciative procedurale, te asistoje ne menyre aktive dhe te paraqese te gjitha
informacionet dhe provat relevante lidhur me kerkesen dhe perfundimisht te
mbeshtese pretendimet e saj. Gjykata nuk mund te zevendesoje parashtruesen
ne ndertimin e rastit te saj.

28. Gjykata me tej veren se me Aktgjykimin e Gjykates Supreme u shqyrtua dhe
vleresua Aktvendimi i kontestuar i Gjykates se Apelit. Tani Aktgjykimi i
Gjykates Supreme eshte vendimi perfundimtar per I';eshtjen kontestuese.
Prandaj, aktvendimi i kontestuar i Gjykates se Apelit nuk eshte me vendim
perfundimtar i autoritetit publik per qellime te kerkeses se parashtruar ne
Gjykate.

29. Gjykata rikujton se me 4 dhjetor 2015, parashtrueses i ishte kerkuar "qe ta
informoje Gjykaten dhe te vazhdoje ta mbaje te informuar, nese per veshtjen e
njejte juridike eshte duke u zhvilluar ndonje procedure gjyqesore ne gjykatat e
rregullta ose nese keni ushtruar ndonje mjet tjeter juridik per veshtjen juridike
te njejte".

30. Perve<; kesaj, me 14 dhjetor 2015, Gjykata kerkoi nga parashtruesja e kerkeses
qe ta informoje per "rrjedhen e procedures perkitazi me mjetin e
jashtezakonshem, duke perfshire edhe vendimin e mundshem te formes se
prere" dhe e njoftoi ate se "ne mungese te informacioneve, Gjykata do te
procedoje me shqyrtimin e kerkeses sipas shkresave ekzistuese te lendes".

31. Gjykata veren se shkresat ekzistuese te lendes me nuk permbajne nje vendim
perfundimtar te autoritetit publik qe pretendohet se shkel te drejtat dhe lirite
individuale te parashtrueses te garantuara me Kushtetute, dhe objekt qe mund
te kontestohet nga parashtruesja e kerkeses. Per me teper, Gjykata rikujton se i
ka takuar parashtrueses se kerkeses te qartesoje dhe te precizoje nese donte te
procedonte dhe si donte te procedonte me kerkesen qe ishte ne procedure e
siper prane Gjykates.

32. Ne kete drejtim, Gjykata i referohet nenit 113.7 te Kushtetutes, i cili percakton:

"Individetjane te autorizuar te ngrene shkeljet nga autoritetet publike te te
drejtave dhe lirive te tyre individuale, te garantuara me Kushtetute,
mirepo vetem pasi te kene shteruar te gjitha mjetet juridike te percaktuara
me ligj".

33. Gjykata gjithashtu i referohet nenit 22 [Procedimi i kerkeses] dhe nenit 48
[Saktesimi i kerkeses] te Ligjit, qe parashohin:

Neni22

"4. (...J Gjyqtari raportues ka te drejte te kerkoje prova shtese, nese kjo
eshte e nevojshme per te vleresuar lejueshmerine dhe themelesine e
kerkeses".

Neni 48

"Parashtruesi i kerkeses ka per detyre qe ne kerkesen e tij te qartesoj
saktesisht se (. ..) cili eshte akti konkret i autoritetit publik te cilin
parashtruesi deshiron ta kontestoj".

34. Gjykata gjithashtu merr parasysh rregullin 32 [Terheqja, hedhja poshte dhe
refuzimi i kerkeses] te Rregullores se punes, i cili parasheh:

(4J Gjykata mund te hedhe poshte nje kerkese, kur percakton se
pretendimet (...J nuk perfaqesojne nje rast (...J."

35. Ne kete drejtim, Gjykata veren se Aktvendimi i Gjykates se Apelit nuk mund te
konsiderohet me vendim perfundimtar si<; eshte kontestuar fillimisht nga
parashtruesja e kerkeses.

36. Gjykata konsideron se kerkesa nuk paraqet me kontest juridik, pasl qe
Aktgjykimi i Gjykates Supreme e ka zgjidhur <;eshtjen.

37. Rrjedhimisht, Gjykata konstaton se objekti i <;eshtjes i kerkeses nuk perfaqeson
me rast.

5



38. Si perfundim, Gjykata gjen se pretendimi i parashtrueses se kerkeses eshte pa
objekt dhe kerkesa hedhet poshte, ne pajtim me nenin 113.7 te Kushtetutes,
nenin 22-4 dhe 48 te Ligjit, si dhe me rregullin 32 (4) te Rregullores se punes.

Kerkesa per Mase te perkohshme

39. Gjykata rikujton se parashtruesja ka kerkuar nga Gjykata qe te vendose Mase te
perkohshme, perkatesisht te nderprese mas en e paraburgimit deri ne nxjerrjen
e nje vendimi meritor.

40. Parashtruesja e kerkeses pretendon se aprovimi i Mases se perkohshme eshte i
nje rendesie te ve<;ante, per shkak te pesimit te demit te pariparueshem dhe te
mohimit te se drejtes se saj per te perfaqesuar qytetaret e Republikes se
Kosoves.

41. Ne kete drejtim, Gjykata merr parasysh rregullin 55 (4) te Rregullores se punes,
i cili parasheh:

"Para se Kolegji shqyrtues te mund te rekomandoje pranimin e kerkeses
per Mase te perkohshme, ai duhet te konstatoje qe:

"(aJ pala qe kerkon Masen e perkohshme ka treguar rastin prima facie
per meritat e kerkeses (...)".

42. Gjykata po ashtu rikujton se Gjykata Supreme, duke vepruar lidhur me
Aktvendimin e Gjykates se Apelit, e zevendesoi mas en e paraburgimit me masen
e arrestit shtepiak.

43. Perve<; kesaj, me 3 dhjetor 2015, Gjykata mesoi se parashtruesja e kerkeses ka
parashtruar kerkese per mjet te jashtezakonshem juridik. Ky fakt u konfirmua
nga parashtruesja e kerkeses me 8 dhjetor. Kerkesa per mjet te
jashtezakonshem juridik kunder Aktvendimit te Gjykates se Apelit u vendos nga
Gjykata Supreme me 12 dhjetor 2015.

44. Per me teper, Gjykata veren se, si<;arsyetohet me siper, kerkesa eshte hedhur
poshte pasi pretendimi i parashtrueses mbeti pa objekt.

45. Kesisoj, Gjykata konsideron se qe nga paraqitja e kerkeses per mjet te
jashtezakonshem juridik, kerkesa per Mase te perkohshme nuk ka me baze per
t'u vendosur nga Gjykata.

46. Prandaj, ne mbeshtetje te rregullit 55 (4) te Rregullores se punes, kerkesa e
parashtrueses per vendosjen e Mases se perkohshme refuzohet si e pabazuar.

PER KETO ARSYE

Gjykata Kushtetuese, ne mbeshtetje te nenit 113.7 te Kushtetutes, nenit 2204 dhe te
nenit 48 te Ligjit, si dhe ne mbeshtetje te rregullave 32 (4), 55 (4) dhe 56 (3) dhe (5)
te Rregullores se punes, me 8 shkurt 2016, njezeri

VENDOS

I. TA HEDHE POSHTE kerkesen;

II. TA REFUZOJE kerkesen per Mase te perkohshme;

III. T'UA KUMTOJE kete vendim paleve;

IV. TA PUBLIKOJE kete vendim ne Gazeten Zyrtare, ne pajtim me nenin
2004 te Ligjit;

V. Kyvendim hyn ne fuqi menjehere.

Gjyqtari raportues

Almiro Rodrigues

